
MINISTERIO DE CIENCIA
E TECNOLOXÍA

18099 REAL DECRETO 842/2002, do 2 de agosto,
polo que se aproba o Regulamento electro-
técnico para baixa tensión. («BOE» 224,
do 18-9-2002.)

O vixente Regulamento electrotécnico para baixa ten-
sión, aprobado polo Decreto 2413/1973, do 20 de
setembro, supuxo un considerable avance en materia
de regras técnicas e estableceu un esquema normativo,
baseado nun regulamento marco e unhas instruccións
complementarias, as cales desenvolvían aspectos espe-
cíficos, que se revelou altamente eficaz, de modo que
outros moitos regulamentos se realizaron con análogo
formato.

Non obstante, a evolución tanto do caudal técnico
coma das condicións legais provocou, á fin, tamén neste
regulamento, un afastamento das bases con que foi ela-
borado, polo cal resulta necesaria a súa actualización.

A Lei 21/1992, do 16 de xullo, de industria, establece
o novo marco xurídico no que, obviamente, se desen-
volve a regulamentación sobre seguridade industrial. O
punto 5 do seu artigo 12 sinala que «os regulamentos
de seguridade industrial de ámbito estatal serán apro-
bados polo Goberno da Nación, sen prexuízo de que
as comunidades autónomas, con competencia lexislativa
sobre industria, poidan introducir requisitos adicionais
sobre as mesmas materias cando se trate de instalacións
radicadas no seu territorio».

Por outro lado, o Tratado de Adhesión de España
á Comunidade Económica Europea impuxo o cumpri-
mento das obrigas derivadas do seu tratado constitutivo
e sucesivas modificacións.

O conxunto normativo establecido pola Asociación
Española de Normalización e Certificación (AENOR), con
orixe nos organismos internacionais de normalización
electrotécnica, como a Comisión Electrotécnica Interna-
cional (CEI) ou o Comité Europeo de Normalización Elec-
trotécnica (CENELEC), pon á disposición das partes inte-
resadas instrumentos técnicos avalados por unha ampla
experiencia e consensuados polos sectores directamente
implicados, o que facilita a execución homoxénea das
instalacións e os intercambios comerciais.

O regulamento que se aproba mediante este real
decreto e as súas instruccións técnicas complementarias
mantén o esquema citado e, na medida do posible, o
ordenamento do regulamento anterior, para facilita-la
transición.

A maior novidade do regulamento consiste na remi-
sión a normas, na medida que se trate de prescricións
de carácter eminentemente técnico e, especialmente,
características dos materiais. Dado que as ditas normas
proceden na súa maior parte das normas europeas EN
e internacionais CEI, conséguese rapidamente dispoñer
de solucións técnicas en sintonía co aplicado nos países
máis avanzados e que reflicten un alto grao de consenso
no sector.

Para facilita-la súa posta ó día, no texto das instruc-
cións unicamente se citan as ditas normas polos seus
números de referencia, sen o ano de edición. Nunha
instrucción a tal propósito recóllese toda a lista das nor-
mas, esta vez co ano de edición, co fin de que cando
aparezan novas versións se poidan face-los respectivos
cambios na dita lista, quedando automaticamente actua-
lizadas no texto dispositivo, sen necesidade doutra inter-
vención. Nese momento tamén se poden establece-los

prazos para a transición entre as versións, de tal maneira
que os fabricantes e distribuidores de material eléctrico
poidan dar saída nun tempo razoable ós productos fabri-
cados de acordo coa versión da norma anulada.

En liña coa regulamentación europea, as prescricións
establecidas polo propio regulamento, considérase que
alcanzan os obxectivos mínimos de seguridade esixibles
en cada momento, de acordo co estado da técnica, pero
tamén se admiten outras execucións das que a equi-
valencia cos ditos niveis de seguridade sexa demostrada
polo deseñador da instalación.

Por outro lado, a diferencia do anterior, o regulamento
que agora se aproba permite que se poidan conceder
excepcións ás súas prescricións nos casos en que se
xustifique debidamente a súa imposibilidade material e
se acheguen medidas compensatorias, o que evitará
situacións sen saída.

Defínense de maneira moito máis precisa as figuras
dos instaladores e empresas autorizadas, tendo en conta
as distintas formacións docentes e experiencias obtidas
neste campo. Establécese unha categoría básica, para
a realización das instalacións eléctricas máis comúns,
e unha categoría especialista, con varias modalidades,
atendendo ás instalacións que presentan peculiaridades
relevantes.

Introdúcense novos tipos de instalacións: desde as
correspondentes a establecementos agrícolas e hortíco-
las ata as de automatización, xestión técnica da enerxía
e seguridade para vivendas en edificios, de acordo coas
técnicas máis modernas, pasando por un novo concepto
de instalacións en piscinas, onde se introducen as ten-
sións que proporcionan seguridade intrínseca, caravanas
e parques de caravanas, entre outras.

Auméntase o número mínimo de circuítos en viven-
das, o que redundará nun maior confort delas.

Para a execución e posta en servicio das instalacións
requírese en tódolos casos a elaboración dunha docu-
mentación técnica, en forma de proxecto ou memoria,
segundo as características daquelas, e o rexistro na
correspondente comunidade autónoma.

Por primeira vez nun regulamento deste tipo, esíxe-
selle a entrega ó titular dunha instalación dunha docu-
mentación onde se reflictan as súas características fun-
damentais, trazado, instruccións e precaucións de uso,
etc. Carecía de sentido non proceder desta maneira cun-
ha instalación dun inmoble, mentres se proporciona sis-
tematicamente un libro de instruccións con calquera apa-
rello eléctrico de escaso valor económico.

Establécese un cadro de inspeccións por organismos
de control, no caso de instalacións das que a seguridade
ofrece particular relevancia, sen obviar que os seus titu-
lares as deben manter en bo estado.

Finalmente, encárgaselle ó centro directivo compe-
tente en materia de seguridade industrial do Ministerio
de Ciencia e Tecnoloxía a elaboración dunha guía, como
axuda ós distintos axentes afectados para a mellor com-
prensión das prescricións regulamentarias.

Na fase de proxecto, esta disposición cumpriu o pro-
cedemento de información establecido no Real decreto
1337/1999, do 31 de xullo, polo que se regula a remi-
sión de información en materia de normas e regulamen-
tacións técnicas e regulamentos relativos ós servicios
da sociedade da información, en aplicación da Directiva
do Consello 98/34/CEE.

Na súa virtude, por proposta do ministro de Ciencia
e Tecnoloxía, con informe favorable do ministro de Admi-
nistracións Públicas, de acordo co Consello de Estado
e logo de deliberación do Consello de Ministros na súa
reunión do día 2 de agosto de 2002,

D I S P O Ñ O :

Artigo único. Aprobación do Regulamento electrotéc-
nico para baixa tensión.

Apróbase o Regulamento electrotécnico para baixa
tensión e as súas instruccións técnicas complementarias
(ITC) BT 01 a BT 51, que se xuntan a este real decreto.

Disposición transitoria primeira. Carnés profesionais.

Os titulares de carnés de instalador autorizado ou
empresa instaladora autorizada, na data da publicación
deste real decreto, disporán de dous anos, a partir da
entrada en vigor do regulamento adxunto, para validalos
polos correspondentes que se recollen na súa instrucción
técnica complementaria ITC-BT 03, sempre que non lles
fose retirada por sanción, mediante a presentación ante
o órgano competente da comunidade autónoma dunha
memoria na que se acredite a respectiva experiencia
profesional nas instalacións eléctricas correspondentes
á categoría ou categorías das que se solicita validación,
e que contan cos medios técnicos e humanos requiridos
pola citada ITC-BT 03. A partir da validación, para a
renovación dos carnés deberán segui-lo procedemento
común fixado no regulamento.

Disposición transitoria segunda. Entidades de forma-
ción.

Mentres non determinen as administracións educa-
tivas as titulacións académicas e profesionais correspon-
dentes á formación mínima requirida para o exercicio
da actividade de instalador, esta formación poderá ser
acreditada, sen efectos académicos, a través da corres-
pondente certificación expedida por unha entidade públi-
ca ou privada que teña capacidade para desenvolver
actividades formativas nesta materia e conte coa corres-
pondente autorización administrativa.

Os requisitos das entidades de formación serán esta-
blecidos mediante a correspondente Orde ministerial.

Disposición transitoria terceira. Instalacións en fase de
tramitación na data de entrada en vigor do regula-
mento.

Permitirase unha prórroga de dous anos, a partir da
entrada en vigor do regulamento anexo, para a execución
daquelas instalacións das que a documentación técnica
fose presentada antes da dita entrada en vigor ante o
órgano competente da comunidade autónoma e fose
conforme o disposto no Regulamento electrotécnico
para baixa tensión, aprobado polo Decreto 2413/1973,
do 20 de setembro, as súas instruccións técnicas com-
plementarias e tódalas disposicións que os desenvolven
e modifican.

Disposición derrogatoria única. Derrogación normativa.

Á entrada en vigor do regulamento adxunto, quedará
derrogado o Regulamento electrotécnico para baixa ten-
sión, aprobado polo Decreto 2413/1973, do 20 de
setembro, as súas instruccións técnicas complementa-
rias e tódalas disposicións que o desenvolven e modi-
fican.

Disposición derradeira primeira. Habilitación normativa.

Este real decreto díctase ó abeiro do título compe-
tencial establecido na disposición derradeira única da

Lei 21/1992, do 16 de xullo, de industria, en concreto
das competencias que lle corresponden ó Estado con-
forme o artigo 149.1.1.a e 13.a da Constitución, relativas
á regulación das condicións básicas que garantan a igual-
dade de tódolos españois no exercicio dos dereitos e
no cumprimento dos deberes constitucionais, así como
sobre as bases e condicións da planificación xeral da
actividade económica.

Disposición derradeira segunda. Habilitación ó ministro
de Ciencia e Tecnoloxía.

Facúltase o ministro de Ciencia e Tecnoloxía para
que, en atención ó desenvolvemento tecnolóxico e por
petición de parte interesada, poida establecer, con carác-
ter xeral e provisional, prescricións técnicas, diferentes
das previstas no regulamento ou as súas instruccións
técnicas complementarias (ITC), que posibiliten un nivel
de seguridade polo menos equivalente ás anteriores,
mentres se procede á súa modificación.

Disposición derradeira terceira. Entrada en vigor.

O Regulamento electrotécnico para baixa tensión,
adxunto a este real decreto, entrará en vigor, con carácter
obrigatorio, para tódalas instalacións previstas no seu
ámbito de aplicación, ó ano da súa publicación no «Bo-
letín Oficial del Estado». Non obstante, poderase aplicar,
voluntariamente, desde a data da dita publicación.

Dado en Palma de Mallorca o 2 de agosto de 2002.
JUAN CARLOS R.

O ministro de Ciencia e Tecnoloxía,
JOSEP PIQUÉ I CAMPS

REGULAMENTO ELECTROTÉCNICO
PARA BAIXA TENSIÓN

Artigo 1. Obxecto

Este regulamento ten por obxecto establece-las con-
dicións técnicas e garantías que deben reuni-las insta-
lacións eléctricas conectadas a unha fonte de subminis-
tración nos límites de baixa tensión, coa finalidade de:

a) Preserva-la seguridade das persoas e os bens.
b) Asegura-lo normal funcionamento das devanditas

instalacións e previ-las perturbacións noutras instala-
cións e servicios;

c) Contribuír á fiabilidade técnica e á eficiencia eco-
nómica das instalacións.

Artigo 2. Campo de aplicación.

1. Este regulamento aplicarase ás instalacións que
distribúan a enerxía eléctrica, ás xeradoras de electri-
cidade para consumo propio e ás receptoras, nos seguin-
tes límites de tensións nominais:

a) Corrente alterna: igual ou inferior a 1.000 voltios.
b) Corrente continua: igual ou inferior a 1.500 vol-

tios.

2. Este regulamento aplicarase:

a) Ás novas instalacións, ás súas modificacións e
ás súas ampliacións.

b) Ás instalacións existentes antes da súa entrada
en vigor que sexan obxecto de modificacións de impor-
tancia, reparacións de importancia e ás súas ampliacións.

c) Ás instalacións existentes antes da súa entrada
en vigor, no referente ó réxime de inspeccións, se ben
os criterios técnicos aplicables nas devanditas inspec-
cións serán os correspondentes á regulamentación coa
que se aprobaron.

Entenderase por modificacións ou reparacións de
importancia as que afectan a máis do 50 por 100 da
potencia instalada. Igualmente se considerará modifica-
ción de importancia a que afecte a liñas completas de
procesos productivos con novos circuítos e cadros, mes-
mo con reducción de potencia.

3. Así mesmo, aplicarase ás instalacións existentes
antes da súa entrada en vigor, cando o seu estado, situa-
ción ou características impliquen un risco grave para
as persoas ou os bens, ou se produzan perturbacións
importantes no normal funcionamento doutras instala-
cións, a xuízo do órgano competente da comunidade
autónoma.

4. Exclúense da aplicación deste regulamento as
instalacións e equipamentos de uso exclusivo en minas,
material de tracción, automóbiles, navíos, aeronaves, sis-
temas de comunicación, e os usos militares e demais
instalacións e equipamentos que estean suxeitos a regu-
lamentación específica.

5. As prescricións deste regulamento e as súas ins-
truccións técnicas complementarias (en diante ITCs) son
de carácter xeral unhas, e específico, outras. As espe-
cíficas substituirán, modificarán ou complementarán as
xerais, segundo os casos.

6. Non se aplicarán as prescricións xerais, senón
unicamente prescricións específicas, que serán obxecto
das correspondentes ITCs, ás instalacións ou equipamen-
tos que utilizan «moi baixa tensión» (ata 50 V en corrente
alterna e ata 75 V en corrente continua), por exemplo,
as redes informáticas e similares, sempre que a súa fonte
de enerxía sexa autónoma, non se alimenten de redes
destinadas a outras subministracións, ou que tales ins-
talacións sexan absolutamente independentes das redes
de baixa tensión con valores por encima dos fixados
para tales pequenas tensións.

Artigo 3. Instalación eléctrica.

Enténdese por instalación eléctrica todo conxunto de
aparellos e de circuítos asociados en previsión dun fin
particular: producción, conversión, transformación, trans-
misión, distribución ou utilización da enerxía eléctrica.

Artigo 4. Clasificación das tensións. Frecuencia das
redes.

1. Para efectos de aplicación das prescricións deste
regulamento, as instalacións eléctricas de baixa tensión
clasifícanse, segundo as tensións nominais que se lles
asignen, na forma seguinte:

Corrente alterna
(Valor eficaz)

Corrente continua
(Valor medio aritmético)

Moi baixa tensión . Un « 50V Un « 75V
Tensión usual . . . . . 50 R Un « 500V 75 R Un « 750V
Tensión especial . 500 R Un « 1000V 750 R Un « 1500V

2. As tensións nominais usualmente utilizadas nas
distribucións de corrente alterna serán:

a) 230 V entre fases para as redes trifásicas de tres
conductores.

b) 230 V entre fase e neutro, e 400 V entre fases,
para as redes trifásicas de 4 conductores,

3. Cando nas instalacións non se poida utilizar algunha
das tensións normalizadas neste regulamento, porque
se deban conectar a ou derivar doutra instalación con
tensión diferente, condicionarase a súa inscrición a que
a nova instalación poida ser utilizada no futuro coa ten-
sión normalizada que poida preverse.

4. A frecuencia empregada na rede será de 50 Hz.
5. Poderán utilizarse outras tensións e frecuencias,

coa previa autorización motivada do órgano competente
da Administración pública, cando se xustifique ante este
a súa necesidade, non se produzan perturbacións sig-
nificativas no funcionamento doutras instalacións e non
se menoscabe o nivel de seguridade para as persoas
e os bens.

Artigo 5. Perturbacións nas redes.

As instalacións de baixa tensión que puideren pro-
ducir perturbacións sobre as telecomunicacións, as redes
de distribución de enerxía ou os receptores, deberán
estar dotadas dos adecuados dispositivos protectores,
segundo se establece nas disposicións vixentes relativas
a esta materia.

Artigo 6. Equipamentos e materiais.

1. Os materiais e equipamentos utilizados nas ins-
talacións deberán ser utilizados na forma e para a fina-
lidade que foron fabricados. Os incluídos no campo de
aplicación da regulamentación de transposición das
directivas da Unión Europea deberán cumprir co esta-
blecido nelas.

No non cuberto por tal regulamentación aplicaranse
os criterios técnicos preceptuados por este regulamento.
En particular, incluiranse xunto cos equipamentos e
materiais as indicacións necesarias para a súa correcta
instalación e uso, debendo marcarse coas seguintes indi-
cacións mínimas:

a) Identificación do fabricante, representante legal
ou responsable da comercialización.

b) Marca e modelo.
c) Tensión e potencia (ou intensidade) asignadas.
d) Calquera outra indicación referente ó uso espe-

cífico do material ou equipamento, asignado polo fabri-
cante.

2. Os órganos competentes das comunidades autó-
nomas verificarán o cumprimento das esixencias téc-
nicas dos materiais e equipamentos suxeitos a este regu-
lamento. A verificación poderá efectuarse por mostraxe.

Artigo 7. Coincidencia con outras tensións.

Se nunha instalación eléctrica de baixa tensión se
encontran integrados circuítos ou elementos sometidos
a tensións superiores ós límites definidos neste regu-
lamento, en ausencia de indicación específica neste,
deberase cumprir co establecido nos regulamentos que
regulen as instalacións ás devanditas tensións.

Artigo 8. Redes de distribución.

1. As instalacións de servicio público ou privado que
teñan por finalidade a distribución de enerxía eléctrica
definiranse:

a) Polos valores da tensión entre fase ou conductor
polar e terra e entre dous conductores de fase ou polares,
para as instalacións unidas directamente á terra;

b) Polo valor da tensión entre dous conductores de
fase ou polares, para as instalacións non unidas direc-
tamente á terra.

2. As intensidades da corrente eléctrica admisibles
nos conductores regularanse en función das condicións
técnicas das redes de distribución e dos sistemas de
protección empregados nelas.

Artigo 9. Instalacións de iluminación exterior.

Consideraranse instalacións de iluminación exterior
as que teñen por finalidade a iluminación das vías de
circulación ou comunicación e as dos espacios compren-
didos entre edificacións que, polas súas características
ou seguridade xeral, deben permanecer iluminados, en
forma permanente ou circunstancial, sexan ou non de
dominio público.

As condicións que deben reuni-las instalacións de ilu-
minación exterior serán as correspondentes á súa pecu-
liar situación de intemperie e, polo risco que supón que
parte dos seus elementos sexan facilmente accesibles.

Artigo 10. Tipos de subministración.

1. Para efectos deste regulamento, as subministra-
cións clasifícanse en normais e complementarias.

A) Subministracións normais son as efectuados a
cada abonado por unha soa empresa distribuidora pola
totalidade da potencia contratada por el e cun só punto
de entrega da enerxía.

B) Subministracións complementarias ou de segu-
ridade son as que, para efectos de seguridade e con-
tinuidade de subministración, complementan a unha sub-
ministración normal. Estas subministracións poderán ser
realizadas por dúas empresas diferentes ou pola mesma
empresa, cando se dispoña, no lugar de utilización da
enerxía, de medios de transporte e distribución inde-
pendentes, ou polo usuario mediante medios de pro-
ducción propios. Considérase subministración comple-
mentaria aquela que aínda partindo do mesmo trans-
formador, dispón de liña de distribución independente
da subministración normal desde a súa mesma orixe
en baixa tensión. Clasifícanse en subministración de
socorro, subministración de reserva e subministración
duplicada:

a) Subministración de socorro é a que está limitada
a unha potencia receptora mínima equivalente ó 15 por
100 do total contratado para a subministración normal.

b) Subministración de reserva é a dedicada a manter
un servicio restrinxido dos elementos de funcionamento
indispensables da instalación receptora, cunha potencia
mínima do 25 por 100 da potencia total contratada para
a subministración normal.

c) Subministración duplicada é a que é capaz de
manter un servicio maior do 50 por 100 da potencia
total contratada para a subministración normal.

2. As instalacións previstas para recibir subminis-
tracións complementarias deberán estar dotadas dos dis-
positivos necesarios para impedir unha ensamblaxe
entre ámbalas subministracións, salvo o prescrito nas
instruccións técnicas complementarias. A instalación
deses dispositivos deberá realizarse de acordo coa ou
coas empresas subministradoras. De non establecerse
ese acordo, o órgano competente da comunidade autó-
noma resolverá o que proceda nun prazo máximo de
15 días hábiles, contados a partir da data en que lle
sexa formulada a consulta.

3. Ademais dos sinalados nas correspondentes ins-
truccións técnicas complementarias, os órganos com-
petentes das comunidades autónomas poderán fixar, en
cada caso, os establecementos industriais ou dedicados
a calquera outra actividade que, polas súas caracterís-
ticas e circunstancias singulares, deban dispor de sub-
ministración de socorro, de reserva ou subministración
duplicada.

4. Se a empresa subministradora que ten que faci-
lita-la subministración complementaria se negase a rea-
lizala ou non houbese acordo co usuario sobre as con-
dicións técnico-económicas propostas, o órgano com-
petente da comunidade autónoma deberá resolve-lo que
proceda, no prazo de 15 días hábiles, a partir da data
de presentación da controversia.

Artigo 11. Locais de características especiais.

Estableceranse nas correspondentes instruccións téc-
nicas complementarias prescricións especiais, con base
nas condicións particulares que presentan, nos deno-
minados «locais de características especiais», tales como
os locais e sitios mollados ou nos que exista atmosfera
húmida, gases ou pos de materias non inflamables ou
combustibles, temperaturas moi elevadas ou moi baixas
en relación coas normais, os que se dediquen á con-
servación ou reparación de automóbiles, os que estean
afectos ós servicios de producción ou distribución de
enerxía eléctrica; nas instalacións onde se utilicen as
denominadas tensións especiais, as que se realicen con
carácter provisional ou temporal, as instalacións para
piscinas, outras sinaladas especificamente nas ITC, e en
xeral, todas aquelas onde sexa necesario manter ins-
talacións eléctricas en circunstancias distintas ás que
poden estimarse como de risco normal, para a utilización
da enerxía eléctrica en baixa tensión.

Artigo 12. Ordenación de cargas.

Estableceranse nas correspondentes instruccións téc-
nicas complementarias prescricións relativas á ordena-
ción das cargas previsibles para cada unha das agru-
pacións de consumo de características semellantes, tales
como edificios dedicados principalmente a vivendas, edi-
ficios comerciais, de oficinas e de talleres para industrias,
baseadas na mellor utilización das instalacións de dis-
tribución de enerxía eléctrica.

Antes de inicia-las obras, os titulares de edificacións
en proxecto de construcción deberán facilitar á empresa
subministradora toda a información necesaria para dedu-
ci-los consumos e cargas que han de producirse, a fin
de poder adecuar con antelación suficiente o crecemento
das súas redes e as previsións de cargas nos seus centros
de transformación.

Artigo 13. Reserva de local.

No relativo á reserva de local seguiranse as prescri-
cións recollidas na regulamentación pola que se regulen
as actividades de transporte, distribución, comercializa-
ción, subministración e procedementos de autorización
de instalacións de enerxía eléctrica.

Artigo 14. Especificacións particulares das empresas
subministradoras.

As empresas subministradoras poderán propor espe-
cificacións sobre a construcción e montaxe de acome-
tidas, liñas xerais de alimentación, instalacións de con-

tadores e derivacións individuais, sinalando nelas as con-
dicións técnicas de carácter concreto que sexan precisas
para conseguir maior homoxeneidade nas redes de dis-
tribución e as instalacións dos abonados.

Tales especificacións deberán axustarse, en calquera
caso, ós preceptos do regulamento, e deberán ser apro-
badas polos órganos competentes das comunidades
autónomas, en caso de que se limiten ó seu ámbito
territorial, ou polo centro directivo competente en mate-
ria de seguridade industrial do Ministerio de Ciencia e
Tecnoloxía, en caso de aplicarse en máis dunha comu-
nidade autónoma, podéndose esixir para iso o dictame
dunha entidade competente na materia. As normas par-
ticulares así aprobadas deberán publicarse no corres-
pondente boletín oficial.

Artigo 15. Acometidas e instalacións de enlace.

1. Denomínase acometida a parte da instalación da
rede de distribución que alimenta a caixa ou caixas xerais
de protección ou unidade funcional equivalente.

A acometida será responsabilidade da empresa sub-
ministradora, que asumirá a inspección e verificación
final.

2. Son instalacións de enlace as que unen a caixa
xeral de protección, ou caixas xerais de protección, incluí-
das estas, coas instalacións interiores ou receptoras do
usuario.

Compóñense de: caixa xeral de protección; liña xeral
de alimentación; elementos para a colocación de con-
tadores; derivación individual; caixa para interruptor de
control de potencia e dispositivos xerais de mando e
protección.

As caixas xerais de protección aloxan elementos de
protección das liñas xerais de alimentación e sinalan
o principio da propiedade das instalacións dos usuarios.

Liña xeral de alimentación é a parte da instalación
que enlaza unha caixa xeral de protección coas deri-
vacións individuais que alimenta.

A derivación individual dun abonado parte da liña
xeral de alimentación e comprende os aparellos de medi-
da, mando e protección.

3. As compañías subministradoras facilitarán os
valores máximos previsibles das potencias ou correntes
de cortocircuíto das súas redes de distribución, co fin
de que o proxectista teña en conta este dato nos seus
cálculos.

Artigo 16. Instalacións interiores ou receptoras.

1. As instalacións interiores ou receptoras son as
que, alimentadas por unha rede de distribución ou por
unha fonte de enerxía propia, teñen como finalidade prin-
cipal a utilización da enerxía eléctrica. Dentro deste con-
cepto hai que incluír calquera instalación receptora aínda
que toda ela ou algunha das súas partes estea situada
á intemperie.

2. En toda instalación interior ou receptora que se
proxecte e realice alcanzarase o máximo equilibrio nas
cargas que soportan os distintos conductores que for-
man parte dela, e esta subdividirase de forma que as
perturbacións orixinadas polas avarías que puidesen pro-
ducirse nalgún punto dela afecten a unha mínima parte
da instalación. Esta subdivisión deberá permitir tamén
a localización das avarías e facilita-lo control do illamento
da parte da instalación afectada.

3. Os sistemas de protección para as instalacións
interiores ou receptoras para baixa tensión impedirán
os efectos das sobreintensidades e sobretensións que

por distintas causas cabe prever nas mesmas e resgar-
darán os seus materiais e equipamentos das accións
e efectos dos axentes externos. Así mesmo, e para efec-
tos de seguridade xeral, determinaranse as condicións
que deben cumpri-las devanditas instalacións para pro-
texer dos contactos directos e indirectos.

4. Na utilización da enerxía eléctrica para instala-
cións receptoras adoptaranse as medidas de seguridade,
tanto para a protección dos usuarios como para a das
redes, que resulten proporcionadas ás características e
potencia dos aparellos receptores utilizados nelas.

5. Ademais dos preceptos que en virtude deste e
outros regulamentos sexan de aplicación ós locais de
pública concorrencia, deberán cumprirse medidas e pre-
visións específicas, en función do risco que implica neles
un funcionamento defectuoso da instalación eléctrica.

Artigo 17. Receptores e posta á terra.

Sen prexuízo das disposicións referentes ós requisitos
técnicos de deseño dos materiais eléctricos, segundo
o estipulado no artigo 6, a instalación dos receptores,
así como o sistema de protección por posta á terra debe-
rán respecta-lo disposto nas correspondentes instruc-
cións técnicas complementarias.

Artigo 18. Execución e posta en servicio das instala-
cións.

1. Segundo o establecido no artigo 12.3 da Lei
21/1992, de industria, a posta en servicio e utilización
das instalacións eléctricas condicionase ó seguinte pro-
cedemento:

a) Deberá elaborarse, previamente á execución,
unha documentación técnica que defina as caracterís-
ticas da instalación e que, en función das súas carac-
terísticas, segundo determine a correspondente ITC,
revestirá a forma de proxecto ou memoria técnica.

b) A instalación deberá ser verificada polo instala-
dor, coa supervisión do director de obra se é o caso,
co fin de comproba-la correcta execución e funciona-
mento seguro dela.

c) Así mesmo, cando así se determine na corres-
pondente ITC, a instalación deberá ser obxecto dunha
inspección inicial por un organismo de control.

d) Á terminación da instalación e realizadas as veri-
ficacións pertinentes e, de se-lo caso, a inspección inicial,
o instalador autorizado executor da instalación emitirá
un certificado de instalación, no que se fará constar que
esta se realizou de conformidade co establecido no Regu-
lamento e nas súas instruccións técnicas complemen-
tarias e de acordo coa documentación técnica. Se é o
caso, identificará e xustificará as variacións que na exe-
cución se producisen con relación ó previsto na devan-
dita documentación.

e) O certificado, xunto coa documentación técnica
e, de se-lo caso, o certificado de dirección de obra e
o de inspección inicial, deberá depositarse ante o órgano
competente da comunidade autónoma, con obxecto de
rexistra-la referida instalación, recibindo as copias dilixen-
ciadas necesarias para a constancia de cada interesado
e solicitude de subministración de enerxía. As adminis-
tracións competentes deberán facilitar que estas docu-
mentacións poidan ser presentadas e rexistradas por pro-
cedementos informáticos ou telemáticos.

2. As instalacións eléctricas deberán ser realizadas
unicamente por instaladores autorizados.

3. A empresa subministradora non poderá conec-
ta-la instalación receptora á rede de distribución se non

se lle entrega a copia correspondente do certificado de
instalación debidamente dilixenciado polo órgano com-
petente da comunidade autónoma.

4. Non obstante o indicado no número precedente,
cando existan circunstancias obxectivas polas cales sexa
preciso contar con subministración de enerxía eléctrica
antes de poder culmina-la tramitación administrativa das
instalacións, tales circunstancias, debidamente xustifica-
das e acompañadas das garantías para o mantemento
da seguridade das persoas e bens e da non perturbación
doutras instalacións ou equipamentos, deberán ser
expostas ante o órgano competente da comunidade
autónoma, a cal poderá autorizar, mediante resolución
motivada, a subministración provisional para atender
estrictamente aquelas necesidades.

5. En caso de instalacións temporais (congresos e
exposicións, con distintos postos, feiras ambulantes, fes-
texos, verbenas, etc.), o órgano competente da comu-
nidade poderá admitir que a tramitación das distintas
instalacións parciais se realice de maneira conxunta. Da
mesma maneira, poderá aceptarse que se substitúa a
documentación técnica por unha declaración, dilixencia-
da a primeira vez pola Administración, no suposto de
instalacións realizadas sistematicamente de forma repe-
titiva.

Artigo 19. Información ós usuarios.

Como anexo ó certificado de instalación que se entre-
gue ó titular de calquera instalación eléctrica, a empresa
instaladora deberá confeccionar unhas instruccións para
o seu correcto uso e mantemento. As instruccións inclui-
rán, en calquera caso, como mínimo, un esquema unifilar
da instalación coas características técnicas fundamen-
tais dos equipamentos e materiais eléctricos instalados,
así como un bosquexo do seu trazado.

Calquera modificación ou ampliación requirirá a ela-
boración dun complemento ó anterior, na medida que
sexa necesario.

Artigo 20. Mantemento das instalacións.

Os titulares das instalacións deberán manter en bo
estado de funcionamento as súas instalacións, utilizán-
doas de acordo coas súas características e absténdose
de intervir nas mesmas para modificalas. Se son nece-
sarias modificacións, estas deberán ser efectuadas por
un instalador autorizado.

Artigo 21. Inspeccións.

Sen prexuízo da facultade que, de acordo co sinalado
no artigo 14 da Lei 21/1992, de industria, posúe a Admi-
nistración pública competente para levar a cabo, por
si mesma, as actuacións de inspección e control que
estime necesarias, o cumprimento das disposicións e
requisitos de seguridade establecidos por este regula-
mento e as súas instruccións técnicas complementarias,
segundo o previsto no artigo 12.3 da devandita lei, debe-
rá ser comprobado, se é o caso, por un organismo de
control autorizado neste campo regulamentario.

Con tal fin, a correspondente instrucción técnica com-
plementaria determinará:

a) As instalacións e as modificacións, reparacións
ou ampliacións de instalacións que deberán ser obxecto
de inspección inicial, antes da súa posta en servicio;

b) As instalacións que deberán ser obxecto de ins-
pección periódica.

c) Os criterios para a valoración das inspeccións,
así como as medidas a adoptar como resultado delas;

d) Os prazos das inspeccións periódicas.

Artigo 22. Instaladores autorizados.

As instalacións eléctricas de baixa tensión serán exe-
cutadas por instaladores autorizados en baixa tensión,
autorizados para o exercicio da actividade segundo o
establecido na correspondente Instrucción Técnica Com-
plementaria, sen prexuízo do seu posible proxecto e
dirección de obra por técnicos titulados competentes.

Segundo o establecido no artigo 13.3 da Lei
21/1992, de industria, as autorizacións concedidas
polos correspondentes órganos competentes das comu-
nidades autónomas ós instaladores terán ámbito estatal.

Artigo 23. Cumprimento das prescricións.

1. Considerarase que as instalacións realizadas de
conformidade coas prescricións deste regulamento pro-
porcionan as condicións de seguridade que, de acordo
co estado da técnica, son esixibles, co fin de preserva-las
persoas e os bens, cando se utilizan de acordo co seu
destino.

2. As prescricións establecidas neste regulamento
terán a condición de mínimos obrigatorios, no sentido
do indicado polo artigo 12.5 da Lei 21/1992, de indus-
tria.

Consideraranse cubertos tales mínimos:

a) Por aplicación directa das prescricións das corres-
pondentes ITC, ou

b) Por aplicación de técnicas de seguridade equi-
valentes, sendo tales as que, sen ocasionar distorsións
nos sistemas de distribución das compañías subminis-
tradoras, proporcionen, ó menos, un nivel de seguridade
equiparable á anterior. A aplicación de técnicas de segu-
ridade equivalentes deberá ser xustificado debidamente
polo deseñador da instalación, e aprobada polo órgano
competente da comunidade autónoma.

Artigo 24. Excepcións.

Sen prexuízo do establecido no número 1 do artigo 6,
cando sexa materialmente imposible cumprir determi-
nadas prescricións deste regulamento, sen que sexa fac-
tible tampouco acollerse á letra b) do artigo anterior,
o titular da instalación que se pretenda realizar, deberá
presentar, ante o órgano competente da comunidade
autónoma, previamente ó procedemento contemplado
no artigo 18, unha solicitude de excepción, expoñendo
os motivos desta e indicando as medidas de seguridade
alternativas que se propoñan, as cales, en ningún caso,
poderán rebaixa-los niveis de protección establecidos no
regulamento.

O citado órgano competente poderá desestima-la soli-
citude, requiri-la modificación das medidas alternativas
ou concede-la autorización de excepción, que será sem-
pre expresa, entendéndose o silencio administrativo
como desestimatorio.

Artigo 25. Equivalencia de normativa do Espacio Eco-
nómico Europeo.

Sen prexuízo do establecido no artigo 6, para os efec-
tos deste regulamento e para a comercialización de pro-
ductos provenientes dos estados membros da Unión
Europea ou do Espacio Económico Europeo, sometidos
ás regulamentacións nacionais de seguridade industrial,
a Administración pública competente deberá acepta-la
validez dos certificados e marcas de conformidade a nor-

mas e as actas ou protocolos de ensaios que son esixibles
polas citadas regulamentacións, emitidos por organis-
mos de avaliación da conformidade oficialmente reco-
ñecidos nos devanditos estados, sempre que se reco-
ñeza, pola mencionada Administración pública compe-
tente, que os citados axentes ofrecen garantías técnicas,
profesionais e de independencia e imparcialidade equi-
valentes ás esixidas pola lexislación española e que as
disposicións legais vixentes do Estado sobre a base das
cales se avalía a conformidade comporten un nivel de
seguridade equivalente ó esixido polas correspondentes
disposicións españolas.

Artigo 26. Normas de referencia.

1. As instruccións técnicas complementarias pode-
rán establece-la aplicación de normas UNE ou outras
recoñecidas internacionalmente, de maneira total ou par-
cial, co fin de facilita-la adaptación ó estado da técnica
en cada momento.

A devandita referencia realizarase, por regra xeral,
sen indica-lo ano de edición das normas en cuestión.

Na correspondente instrucción técnica complemen-
taria recollerase a lista de tódalas normas citadas no
texto das instruccións, identificadas polos seus títulos
e numeración, a cal incluirá o ano de edición.

2. Cando unha ou varias normas varíen o seu ano
de edición, ou se editen modificacións posteriores a elas,
deberán ser obxecto de actualización na lista de normas,
mediante resolución do centro directivo competente en
materia de seguridade industrial do Ministerio de Ciencia
e Tecnoloxía, na que se deberá facer consta-la data a
partir da cal a utilización da nova edición da norma será
válida e a data a partir da cal a utilización da antiga
edición da norma deixará de o ser, para efectos regu-
lamentarios.

Na falta de resolución expresa, entenderase que
tamén cumpre as condicións regulamentarias a edición
da norma posterior á que figure no listado de normas,
sempre que a mesma non modifique criterios básicos
e se limite a actualizar ensaios ou incremente a segu-
ridade intrínseca do material correspondente.

Artigo 27. Accidentes.

Para efectos estatísticos e con obxecto de poder
determina-las principais causas, así como dispoñe-las
eventuais correccións na regulamentación, débense
posuí-los correspondentes datos sistematizados dos acci-
dentes máis significativos. Para iso, cando se produza
un accidente que ocasione danos ou víctimas, a com-
pañía subministradora deberá redactar un informe que
recolla os seus aspectos esenciais. Nos quince primeiros
días de cada trimestre, deberán remitir ás comunidades
autónomas e ó centro directivo competente en materia
de seguridade industrial do Ministerio de Ciencia e Tec-
noloxía, copia de tódolos informes realizados.

Artigo 28. Infraccións e sancións.

As infraccións ó disposto no presente regulamento
clasificaranse e sancionaranse de acordo co disposto
no título V da Lei 21/1992, de industria.

Artigo 29. Guía técnica.

O centro directivo competente en materia de segu-
ridade industrial do Ministerio de Ciencia e Tecnoloxía
elaborará e manterá actualizada unha guía técnica, de
carácter non vinculante, para a aplicación práctica das
previsións deste regulamento e as súas instruccións téc-

nicas complementarias, a cal poderá establecer aclara-
cións a conceptos de carácter xeral incluídos neste regu-
lamento.

Índice das instruccións técnicas complementarias

Instrucción Título

ITC-BT-01 Terminoloxía.
ITC-BT-02 Normas de referencia no Regulamento elec-

trotécnico de baixa tensión.
ITC-BT-03 Instaladores autorizados e empresas instala-

doras autorizadas.
ITC-BT-04 Documentación e posta en servicio das

instalacións.
ITC-BT-05 Verificacións e inspeccións.
ITC-BT-06 Redes aéreas para distribución en baixa

tensión.
ITC-BT-07 Redes subterráneas para distribución en

baixa tensión.
ITC-BT-08 Sistemas de conexión do neutro e das masas

en redes de distribución de enerxía eléc-
trica.

ITC-BT-09 Instalacións de iluminación exterior.
ITC-BT-10 Previsión de cargas para subministracións en

baixa tensión.
ITC-BT-11 Redes de distribución de enerxía eléctrica.

Acometidas.
ITC-BT-12 Instalacións de enlace.

Esquemas.
ITC-BT-13 Instalacións de enlace.

Caixas xerais de protección.
ITC-BT-14 Instalacións de enlace.

Liña xeral de alimentación.
ITC-BT-15 Instalacións de enlace.

Derivacións individuais.
ITC-BT-16 Instalacións de enlace.

Contadores: localización e sistemas de ins-
talación.

ITC-BT-17 Instalacións de enlace.
Dispositivos xerais e individuais de mando

e protección. Interruptor de control de
potencia.

ITC-BT-18 Instalacións de posta á terra.
ITC-BT-19 Instalacións interiores ou receptoras.

Prescricións xerais.
ITC-BT-20 Instalacións interiores ou receptoras.

Sistemas de instalación.
ITC-BT-21 Instalacións interiores ou receptoras.

Tubos e canles protectoras.
ITC-BT-22 Instalacións interiores ou receptoras.

Protección contra sobreintensidades.
ITC-BT-23 Instalacións interiores ou receptoras.

Protección contra sobretensións.
ITC-BT-24 Instalacións interiores ou receptoras.

Protección contra os contactos directos e
indirectos.

ITC-BT-25 Instalacións interiores en vivendas.
Número de circuítos e características.

ITC-BT-26 Instalacións interiores en vivendas.
Prescricións xerais de instalación.

ITC-BT-27 Instalacións interiores en vivendas.
Locais que conteñen unha bañeira ou ducha.

ITC-BT-28 Instalacións en locais de pública concorren-
cia.

ITC-BT-29 Prescricións particulares para as instalacións
eléctricas dos locais con risco de incendio
ou explosión.

ITC-BT-30 Instalacións en locais de características espe-
ciais.

Instrucción Título

ITC-BT-31 Instalacións con fins especiais.
Piscinas e fontes.

ITC-BT-32 Instalacións con fins especiais.
Máquinas de elevación e transporte.

ITC-BT-33 Instalacións con fins especiais.
Instalacións provisionais e temporais de

obras.
ITC-BT-34 Instalacións con fins especiais.

Feiras e postos.
ITC-BT-35 Instalacións con fins especiais.

Establecementos agrícolas e hortícolas.
ITC-BT-36 Instalacións a moi baixa tensión.
ITC-BT-37 Instalacións a tensións especiais.
ITC-BT-38 Instalacións con fins especiais.

Requisitos particulares para a instalación
eléctrica en quirófanos e salas de inter-
vención.

ITC-BT-39 Instalacións con fins especiais.
Cercas eléctricas para gando.

ITC-BT-40 Instalacións xeradoras de baixa tensión.
ITC-BT-41 Instalacións eléctricas en caravanas e par-

ques de caravanas.

Instrucción Título

ITC-BT-42 Instalacións eléctricas en portos e mariñas
para barcos de recreo.

ITC-BT-43 Instalación de receptores.
Prescricións xerais.

ITC-BT-44 Instalación de receptores.
Receptores para iluminación.

ITC-BT-45 Instalación de receptores.
Aparellos de caldeo.

ITC-BT-46 Instalación de receptores.
Cables e folios radiantes en vivendas.

ITC-BT-47 Instalación de receptores.
Motores.

ITC-BT-48 Instalación de receptores.
Transformadores e autotransformadores.

Reactancias e rectificadores. Condensado-
res.

ITC-BT-49 Instalacións eléctricas en mobles.
ITC-BT-50 Instalacións eléctricas en locais que conteñen

radiadores para saunas.
ITC-BT-51 Instalacións de sistemas de automatización,

xestión técnica da enerxía e seguridade
para vivendas e edificios.

